
Annotatsiya. Ushbu maqola boshlang‘ich sinf o‘quvchilarida harakat sifatlarini rivojlantirish masalalariga
bag‘ishlangan. Zamonaviy pedagogik texnologiyalar va muammoli-modulli yondashuvlar asosida harakat
sifatlarini shakllantirish usullari, metodik va amaliy jihatlari o‘rganilgan. O‘quvchilarning motor ko‘nikmalarini
rivojlantirishda interaktiv, differensial va faol o‘qitish texnologiyalarining samaradorligi tahlil gilingan. Shu bilan
birga, muammoli-modulli yondashuvlar yordamida o‘quvchilarning ijodiy fikrlash va mustaqil harakat qilish
ko‘nikmalari qanday rivojlantirilishi ko‘rsatib o‘tilgan.

Kalit so‘zlar: o‘quv jarayoni, kompensatsion, elastik, tayanch-harakat, yuklama, muammoli-modulli yondashuv,
mashg‘ulot, ko'nikma, komponent, harakat sifati.

Kirish. Yangi O‘zbekiston siyosiy va ijtimoiy rivojlanish konsepsiyasi doirasida
mamlakatimizda ham dunyoda rivojlangan davlatlar tajribasiga mos ravishda umumta’lim
maktab o‘quvchilarining salomatlik holatini yaxshilash, ularning jismoniy rivojlanishini yoshga
x0s xususiyatlar asosida mashg‘ulotlarni tashkil etish masalalariga alohida e’tibor
qaratilmoqda.

Ammo hozirgi kunda ba’zi hollarda o‘sib kelayotgan yosh avlodning jismoniy rivojlanishi
va harakat sifatlarining pasayib borayotganligi kuzatilmoqda. Bu holatning asosiy sabablaridan
biri - jismoniy tarbiya darslarida boshlang'ich sinf o‘quvchilarining jismoniy holatiga nisbatan
individual yondashuvning yetarli darajada yo‘lga qo‘yilmaganidir. Shu bilan birga,
mashg‘ulotlar sifatini oshirishga qaratilgan “Taraqqiyot strategiyasi’da belgilangan vazifalar
mazmunidan kelib chigadigan holda, ta’lim jarayonini takomillashtirish va yangi pedagogik
texnologiyalarni joriy etish zarurati ham yaqqol sezilmoqda. Bu esa o‘quvchilarning harakat
ko‘nikmalarini rivojlantirishda innovatsion yondashuvlarni keng qo‘llashni taqozo etadi.

Jismoniy tarbiya bo‘yicha ta’lim tizimini takomillashtirishning asosiy vazifalaridan biri
— bazaviy harakat ko‘nikmalarini rivojlantirish va o‘quvchilarda soglom turmush
madaniyatini shakllantirishdir. O‘zbek ta’'lim modeli tamoyillariga muvofiq, har bir bolaning
shaxsiy imkoniyatlari, yoshga xos psixofiziologik xususiyatlari va harakat faoliyati darajasidan
kelib chiqib o‘qitish jarayonini tashkil etishga alohida e’tibor qaratilmoqda.

Jahonning yetakchi xorijiy davlatlarida bo‘lgani kabi, yurtimizda ham o‘quvchilarning
harakat sifatlarini sensetiv rivojlanish davrlarini inobatga olgan holda, sport turlariga mos
antropometrik ko‘rsatkichlar asosida dastlabki tanlash va yo'naltirishga qaratilgan ilmiy
izlanishlar olib borilmoqda. Bu esa O‘zbekiston ta’lim tizimini xalqaro standartlar darajasida
rivojlantirishga xizmat qilmoqda.

Tadqiqot metodologiyasi. Boshlang‘ich sinf o‘quvchilarida harakat sifatlarini
rivojlantirishda zamonaviy pedagogik texnologiyalar va muammoli-modulli yondashuvlar bu
o‘quv jarayonini o‘quvchi imkoniyatlariga moslashtirilgan, faoliyatga asoslangan, mantiqiy
izchillikda tashkil etish orqali ularning kuch, chaqqonlik, tezkorlik, egiluvchanlik, muvozanat
kabi jismoniy sifatlarini magsadli rivojlantirishga qaratilgan ta’lim tizimidir.

Zamonaviy pedagogik texnologiyalar bu o‘quv jarayonini oldindan aniq rejalashtirilgan
magqsadga yo‘naltirgan holda, zamonaviy metod va vositalar asosida yuqori samaradorlikka
erishishni ta’'minlovchi ta’limni tashkil etish tizimidir.

Muammoli-modulli yondashuv bu o‘quv jarayonini muayyan mavzular bo‘yicha kichik
modul-larga ajratgan holda, har bir modulni muammoli vaziyatlar va amaliy topshiriglar
asosida o‘qitishga yo‘naltirilgan pedagogik yondashuvdir.

Boshlang‘ich sinf o‘quvchilarida harakat sifatlarini rivojlantirish jarayonida zamonaviy
pedagogik texnologiyalar va muammoli-modulli yondashuvlardan foydalanish ta’lim
samaradorligini oshirishga xizmat qiladi. Shu nuqtai nazardan, umumta’lim maktablarida
o‘quvchilarning alohida jismoniy sifatlari dinamikasini o‘rganish muhim ahamiyat kasb etadi.
Chunki jismoniy rivojlanishning o‘quv yili davomida ayrim sifatlar o‘sish bosqichida bo‘lishi,
boshqalari esa ma’lum davrlarda pasayishi mumkin. Ushbu jarayonlarni tizimli kuzatish va
tahlil qilish, natijada har bir o‘quvchi uchun individual yondashuv asosida mashg‘ulotlarni
rejalashtirish va amalga oshirishni talab etadi.

Mavzuga oid adabiyotlarning tahlili. Respublikamizdagi umumta’lim maktablarida
o‘quvchi yoshlarning jismoniy tarbiya va sport bilan muntazam shug‘ullanishini ta’'minlovchi
amaliy chora-tadbirlar bosgichma-bosqich amalga oshirilmoqda. “Umumta’lim maktab
o‘quvchilari uchun soglom ovqatlanish tamoyillarini ommalashtirish, umumta’lim
muassasalarida sport to‘garaklarini tashkil qilish”[1;] kabi vazifalarni qo‘yadi.

Zamonaviy pedagogik texnologiyalarni joriy etish jarayonida jismoniy tarbiya darslarida
o‘quvchilarning individual jismoniy imkoniyatlarini e’tiborga olish muhim ahamiyatga ega.

Bugungi kunda umumta’lim maktablarida jismoniy tarbiya bo‘yicha belgilangan me’yor
talablarini bajara olmaydigan o‘quvchilarga alohida pedagogik yondashuvni qo‘llash zarurati
ortib bormoqda. Shu sababli, jismoniy rivojlanishdan ortda qolayotgan boshlang‘ich sinf
o‘quvchilari uchun harakat sifatlarini tarbiyalashga qaratilgan kompensator mashqlar
majmualarini ishlab chiqish dolzarb masalalardan biri hisoblanadi.

Muammoli-modulli yondashuv asosida tashkil etilgan mashg‘ulotlarda bunday
kompensator mashqlardan foydalanish o‘quvchilarning jismoniy tayyorgarlik ko‘rsatkichlari
dinamikasini muntazam tahlil qilish imkonini beradi. Natijada, har bir o‘quvchining harakat
faoliyatidagi o‘ziga xos ehtiyojlarini aniqlash va ularga moslashtirilgan mashg‘ulot dasturlarini
ishlab chiqish osonlashadi. Bu esa boshlang‘ich sinf o‘quvchilarining harakat sifatlarini
rivojlantirishda samaradorlikni ta’'minlovchi muhim yo‘nalish sifatida e’tirof etiladi.

Jamiyatning ijtimoiy rivojlanishi va insoniy gadriyatlarni ustuvor qo‘yish tamoyillari
jismoniy tarbiya jarayonida boshlang‘ich sinf o‘quvchilarining organizmiga ko‘rsatiladigan
ta’sir mexanizmlarini takomillashtirishni taqozo qilmoqda. Bu jarayon zamonaviy pedagogik
texnologiyalar asosida ilmiy ta’'minotni rivojlantirish sur’ati va yo‘nalishini belgilab beradi.

Boshlang‘ich sinf o‘quvchilarining jismoniy rivojlanishi jismoniy va aqliy
komponentlarning uyg‘unlashgan tizimi sifatida qaraladi. Jismoniy mashqlar ushbu ikki
komponentga bir vaqtda ta’sir etib, o‘quvchilarda bir tomondan harakat sifatlarini, ikkinchi
tomondan esa axloqiy-irodaviy sifatlar va qadriyatlarni shakllantiradi. Shuning uchun jismoniy
tarbiya jarayonini fagat bir funksional bo‘g‘inga yo‘naltirish mumkin emas — har ikki yo‘nalish
ham uzviy bog'liq holda rivojlanishi lozim.

Biroq har ikki komponentni bir vaqtning o‘zida maksimal darajada takomillashtirish
amaliy jihatdan qiyin. Bu jarayonda pedagogik nazorat muhim ahamiyat kasb etadi. Nazorat
asosida o‘quvchining qaysi funksional qismi rivojlanishda ortda qolayotganini aniqlash va
muammoli-modulli yondashuvlar asosida korreksion mashg‘ulotlarni rejalashtirish mumkin
bo‘ladi.

Zamonaviy olimlar ta’kidlaganidek, har bir o‘quvchi jismoniy salohiyatga ega — bu hali
to‘lig namoyon bo‘lmagan, o‘quv faoliyati davomida shakllanadigan imkoniyatlar majmuasidir.
Jismoniy salohiyatni rivojlantirish orqali sog‘lomlashtirish vazifalari bajarilib, yoshga bog‘liq
chorrahalarda organizmning optimal rivojlanishi ta’'minlanadi.

Harakat sifatlarini rivojlantirishda zamonaviy pedagogik texnologiyalar, xususan:

- komplementar mashglar;

- kompensator vositalar;

- analitik va umumiy ta’sirga ega mashqlar;

- muammoli-modulli o‘qitish texnikalari keng qo‘llanilishi samaradorlikni oshiradi.

Jumladan,

— dinamik kuchni tarbiyalashda asosiy mushak guruhlari uchun proprioseptiv faollikni
kuchaytiruvchi mashglar qo‘llanadi;

- chidamkorlik va egiluvchanlikni oshirish uchun yumshoq tayanchli sakrash-yugurish
kombinatsiyalariga ega kompensatsion vositalardan foydalaniladi;

- bo‘g‘imlarga ortigcha yuklama bermasdan mushaklar tizimini mustahkamlash uchun
osilish, tortilish kabi komplementar mashqlar kiritiladi;

- tezkorlik va chaqqonlikni rivojlantirish uchun anjomli noodatiy mashqlar (to‘p bilan
koordinatsion topshiriglar va b.) muhimdir.

Muammoli-modulli yondashuv asosida ushbu mashqlarni tanlash va qo‘llash
o‘quvchilarning jismoniy rivojlanish dinamikasini muntazam tahlil qilish, mustaqil faoliyatga
yo‘naltirish hamda shaxsiy harakat salohiyatini bosgichma-bosqich ochib borish imkonini
yaratadi.

Natijada, zamonaviy pedagogik texnologiyalarni jismoniy tarbiya tizimiga kompleks
joriy etish boshlang'ich sinf o‘quvchilarining harakat sifatlarini maqgsadli, ilmiy asoslangan va
differensiallashtirilgan holda rivojlantirishga xizmat qiladi.

Zamonaviy yangi texnologiyalarning rivojlanishi natijasida 100 metrga yugurish kabi
oddiy mashglarda ham o‘nlab turli ko‘rsatkichlarni qayd etish imkoniyati mavjud bo‘ladi.
Masalan, sprinterning reaksiya qilish vaqtini, maksimal tezlikka erishish vaqtini, uni ushlab
turish va pasaytirib yuborish vaqtini, masofaning turli uchastkalaridagi qadamlarning uzunligi
va chastotasini, oyoqni tayanch va o‘tkazish vaqtini, kuchlanishlarning gorizontal va vertikal
tarkibiy tuzilmasini, massa umumiy markazining (MUM) tebranishlarini, tayanch va uchish
davrlarining turli fazalaridagi bo‘g‘imlar burchagini va hokazolarni o‘lchash mumkin. [2, 118]

Boshlang‘ich sinf o‘quvchilarida harakat sifatlarini rivojlantirish masalasi
respublikamizda va xorijda bir qator ilmiy tadqiqotlar obyektiga aylangan. Tadqiqotlar shuni
ko‘rsatadiki, jismoniy tarbiya sohasi rivojlanayotgan tizim sifatida bir-biri bilan chambarchas
bogliq bo‘lgan ko‘plab tarkibiy elementlardan iborat.

Zamonaviy pedagogik texnologiyalar va muammoli-modulli yondashuvlar jismoniy
tarbiya tizimining metodologik asosini boyitadi. Shu nuqtai nazardan, tizimni tashkil etuvchi
asosiy element sifatida jismoniy tarbiya metodologiyasi namoyon bo‘lib, u o‘zida
o‘quvchilarning harakat sifatlarini rivojlantirish jarayonidagi nazariy tamoyillar, pedagogik
metodlar va innovatsion texnologiyalarni aks ettiradi.

Bu yondashuvlar yordamida o‘quvchilarni harakat faoliyatiga yo‘naltirish, individual
xususiyatlarni hisobga olgan holda differensiallashtirilgan mashg‘ulotlarni tashkil etish va
muammoli-modulli metodlar orqali o‘quvchilarning ijodiy va mustaqil harakat ko'nikmalarini
shakllantirish imkoniyati yaratiladi.

Xususan, respublikamizning yetakchi olimlaridan R.S.Salomov, T.S.Usmonxodjayev,
A.N.Abdiyevlar boshlang'ich sinf o‘quvchilarining jismoniy va aqliy rivojlanishida texnik, taktik,
aqliy va funksional tayyorgarlikka alohida e’tibor berish kerakligini ta’kidlab o’tgan bo’lsa,
N.T.To'xtaboyev, A.N.Shopulatov, K.D.Yarashev, N.A.Xudayberdiyevalar maktab
o‘quvchilarining jismoniy sifatlarini harakatli o‘yinlardan foydalangan holda rivojlantirish,
jismoniy tarbiya va sport sohasida pedagog kadrlarni tayyorlash tizimini takomillashtirish
muhim deb hisoblashgan.

Sport bilan shug‘ullanganda salomatlikni mustahkamlash, jismonan rivojlanish, yanada
kuchli, tezkor, chaqqon, chidamli bo‘lish mumkin. Sport kun tartibiga rioya qilishga o‘rgatadi,
organizmni chiniqtiradi, lekin u yana sportchining axloqiy-irodaviy fazilatlari rivojlanishiga,
psixologik tayyorgarligiga ham ta’sir ko‘rsatadi. [3, 19]

V.A.Anikeyev, V.Y.Anisimova, A.G.Barabanov, L.P.Matveyevlar maktab o‘quvchilarining
jismoniy tayyorgarligini monitoring qilish, jismoniy sifatlarning rivojlanish qonuniyatlarini
o‘rganish, o‘quvchilar jismoniy tarbiyasi tizimining samaradorligiga oid mavjud ko‘plab ilmiy
tadqiqotlarga qaramay, ko‘p qirrali jismoniy tarbiya texnologiyalari hamda o‘quv yili davomida
turli ta’limiy-rivojlantiruvchi yo‘nalganlikka ega bo‘lgan jismoniy tarbiya darslarida
boshlang‘ich sinf o‘quvchilarining jismoniy sifatlarini izchil rivojlantirishning barqaror

tendensiyasiga erishish shartlarini ilmiy asoslash dolzarb bo‘lib qolayotganligini ta’kidlab
o‘tgan.

Harakat ko‘nikmasining ritmli-tezkor komponentini shakllantirish bo‘yicha vazifaning
kuch bazasini dastlab yaratish bo‘yicha vazifa oldidagi ustuvorligini, tabiiy harakat malakalari
sifatida ham va harakat faoliyatining barcha jismoniy sifatlari ichida tezkorlikni rivojlantirish
eng murakkab ekanligi bilan ham tushuntirish mumkin. [4, 287]

Tezlik va chaqqonlikni rivojlantirishda ko‘proq quyidagi mashgqlar qo‘l keladi. Masalan,
murakkablashtirilgan mashgqlar: to‘siqlarni oshib o'tish, qarshiliklarni yengish, tortish;
yengillashtirilgan mashgqlar: pastga yugurish, to‘plar, toshlar bilan yugurib o'tish, turli
estafetalar; ruhlantiruvchi mashqlar — harakatli va sport o‘yinlari. [5, 145]

Tahlil va natijalar. Natijada, boshlang‘ich sinf o‘quvchilarining harakat sifatlarini va
harakatlanish apparatini har tomonlama rivojlantirishga yo‘naltirilgan jismoniy tarbiya
vositalarini zamonaviy pedagogik texnologiyalar va muammoli-modulli yondashuvlar asosida
go‘llash bilan birga, kompensatsiya qiluvchi maxsus vositalar ishlab chiqish zarurati yuzaga
keladi.

O‘quv yili choraklari davomida boshlang‘ich sinf o‘quvchilarining alohida jismoniy
sifatlarining o‘zgarish dinamikasi aniqlanib, unga mos testlar ishlab chiqiladi. Shu asosda
jismoniy tarbiya darslarida o‘quvchilarning individual jismoniy tayyorgarligi darajasini
inobatga olgan holda mashqlarni me’yorlash va tasniflash tizimi ishlab chiqilib, amaliyotga joriy
etilishi talab etiladi.

Boshlang‘ich sinf o‘quvchilarining o‘quv jarayonida kompensator mashqlaridan
foydalanish natijadorligini ta’'minlash maqgsadida nazorat mashgqlari usuli qo‘llanildi. Ushbu
mashgqlar tadqiqot o‘tkazish uchun belgilangan yagona standart rejim asosida amalga oshirildi.
Shu bilan birga, zamonaviy pedagogik texnologiyalar va texnologik yondashuvlar yordamida
retsenzentlar uchun bir xil psixo-emotsional muhit yaratish talablariga rioya qilindi, bu esa
tadqiqot natijalarining obyektivligini ta’'minladi.

Xulosa va takliflar. Boshlang'ich sinf o‘quvchilarining jismoniy tarbiyasida harakatli
o‘yinlar, sport o'yinlari va yengil atletikaning ko‘plab elementlari mavjud. Bu oyoq
mushaklarining rivojlanishining keskin o‘sishiga yordam beradi. Ushbu mashqlar oyoq
mushaklarining tezlik sifatlari va tezlik-kuch sifatlarini rivojlantirishga yordam beradi.

Boshlang‘ich sinf o‘quvchilarining har tomonlama jismoniy tayyorgarligiga erishish
magqgsadida, o‘quv dasturining bo‘limlariga muvofiq qo‘llaniladigan bazaviy va kompensator
vositalar tizimidan foydalanish uslubiy jihatdan asoslangan va maqbul hisoblanadi.

Kompensator mashglarning jismoniy yuklamalari rejimi o‘quvchilarning organizm
funksional tizimlariga ta’sirning “chegaraviy” shartlariga mos kelishi lozim. Bu yuklamalar
jismoniy sifatlarning turiga yo‘naltirilgan bo‘lib, kompensator mashgqlarining dars
strukturasidagi bajarilish o‘rniga muvofiq tartibga solinadi.

Uslubiy asoslangan yo‘naltirilgan ta’sir metodikasi bilan kompensator mashglardan
foydalanishning ijobiy samarasi, haftasiga 2 ta dars tashkil qilinsa, 7-8 haftadan so‘ng namoyon
bo‘ladi. Bu esa jismoniy sifatlarni har tomonlama rivojlantirish va yetakchi mushak
guruhlarining holatini yaxshilashda kompensator mashqglarining samaradorligini aniqlash
imkonini beradi.

Bazaviy vositalar va kompensator mashgqlarni birlashtirgan “aylanma trenirovka”
mazmunini ishlab chiqishda, asosiy jismoniy sifatlar va mashqgni bajaruvchi yetakchi mushak

guruhlarining ilgari erishilgan tayyorgarlik darajasi hamda darsning turli qismlarida alohida
kompensator mashgqlarni bajarish imkoniyati hisobga olinadi.

Kompensator mashqlar darsning tayyorgarlik qismi uchun ajratilgan vaqtni qisqartirish
hisobiga, umumrivojlantiruvchi mashqglar kompleksi oqim usulida bajarilishi mumkin. Shu
tarzda, zamonaviy pedagogik texnologiyalar va muammoli-modulli yondashuvlar yordamida
mashg‘ulotlarni optimallashtirish va harakat sifatlarini samarali rivojlantirish ta’'minlanadi.

